
NEVNDARVAL 

Árni Gregersen

Tað var í ringastu búskap­
arligu tíðum í Føroyum – í 
1991 – at landsstýrið valdi 
at seta Leif Abrahamsen, 
nýggja stjóran á Gjaldstov­
uni, sum formann í Føroya­
grunninum.

Ætlanin var upprunaliga, 
at hann skuldi standa fyri 
avtøku av grunninum. 
Grunnurin átti eina góða 
milljón og virksemi hjá 
gomlu Kjølbro-fyritøkuni 
var so at siga fari fyri bakka.

Skipini sluppu ikki út­
aftur og Kósin lág still.

- Men vit fóru undir arb­
eiðið og tað eydnaðist okkum 
at fáa trolararnar útaftur. Vit 
áttu eina góða milljón, men 
ein norskur banki átti 154 
milljónir í skipunum. Teir 
sóu onki alternativ, so teir 
læntu okkum fimm milljónir 
afturat til rakstur, so skipini 
kundu fara avstað, sigur Leif 
Abrahamsen í dag.

Tað eydnaðist og gongd 
kom á arbeiðið. Í dag eigur 
Føroyagrunnurin slaka 

kvarta milljard krónur og 
av teimum eru 120 milljónir 
krónur í tøkum peningi.

- Eg eri ómetaliga glaður 
fyri, at eg fekk hendan 
møguleikan. Tað hevur ment 
meg og gjørt, at eg havi fingið 
innlit í tað almenna gjøgnum 
mítt starv á Gjaldstovuni 
og í tað privata gjøgnum 
arbeiðið í Føroyagrunninum. 
Tað eru ikki øll, sum fáa 
tann møguleikan, sigur Leif 
Abrahamsen.

Hann fegnast eisini um 
tað vikrsemi, sum Føroya­

grunnurin hevur verið við 
at skapt í Klaksvík og í 
Norðoyggjum hesi seinastu 
sløku 25 árini.

- Eg eri serliga glaður fyri 
at tað hevur eydnast. Við 
hvørt hevur staðið nógv 
á – serliga tey fyrstu ár­
ini. Alt var fastlæst, men 
kortini eydnaaðist at fáa 
gongd á. Tað eri eg ómeta­
liga glaður fyri, sigur Leif 
Abrahamsen, sum altso ikki 
nú situr í nevndini fyri Før­
oyagrunnin.

Árni Gregersen

Leif Abrahamsen er ikki 
longur nevndarformaður í 
Føroyagrunninum.

Eftir langa og trúgva tæn­
astu í meira enn 15 ár, hevur 
landsstýriskvinnan við 
fíggjarmálum, Kristina Há­
foss, valt ikki at endurvelja 
formannin í grunninum.

Í staðin fyri hevur hon 
valt Anniku sølvará í grunn­

in fyri Leif Abrahamsen.
Leif Abrahamsen er stjóri 

á Gjaldstovuni, men hevur í 
sløk 25 ár eisini verið stjóri í 
Føroyagrunninum.

Føroyagrunnurin er 
vinnurekandi grunnur, sum 
hevur í størsta mun hevur 
havt sítt virksemi í Klaksvík.

- Eg eri takksom fyri tað 
arbeiið, sum Leif Abraham­
sen hevur gjørt, sum for­
maður í grunninum, sigur 

Kristina Háfoss, landsstýr­
iskvinna.

- Orsøkin til, at vit nú 
velja nýggjan lim í nevndina 
er tann eigarpolitkkkur, 
sum landið er í ferð við at 
gjøgnumføra. Hetta byrjaði 
undir seinastu samgongu 
og vit halda fram vð hesum. 
Endamálið er, at fólk í 
mesta lagi sita 12 ár á rað í 
almennum nevndum, sigur 
landsstýriskvinnan.

Í staðin fyri Leif Abra­
hamsen hevur landsstýris­
kvinnan gjørt av at velja 
Anniku Sølvará í grunnin.

Grunnurin er nú mann­
aður við Jóhonnu á Bergi, 
Hergerð Joensen, Anniku 
Sølvrá og Johan Andrias 
Reðberg.

Sostatt er hetta eina 
av teimum ffáu almennu 
nevndunum, sum hevur 
fleiri kvinnuligar limir enn 
menn.

- Er hetta brot á javn
støðulógina?

- Tað havi eg ikki hugsað 
um, men er tað tað, so mugu 
vit taka atlit til hetta, tá ið 
ein nýggjur nevndarlimur 
skal veljast, sigur landsstýr­
iskvinnan.

Nýggj fólk í Realin
Umframt at hava valt nýggj­
an nevndarlim í nevndina 
fyri Føroyagrunnin, so hev­
ur landsstýriskvinnan eisini 
valt tveir nýggjar limir í 
nevndina fyri Realin.

Virgar Dahl og Ulla Svarr­
er  Wang hava sitið nógv á 
í stjórnini fyri Realin, men 
eisini tey hevur landsstýris­

kvinnan avgjørt ikki at velja 
aftur.

Í teirra stað hevur hon 
valt Gloriu Kalsø og Sigurd 
Poulsen.

- Eisini í hesum føri vil eg 
siga, at tey bæði hava gjørt 
eitt stórt arbeiði, sum vit eru 
takksomu fyri. Og orsøkin til, 

at vit velja nýggj fólk er tann 
sama – tá ið fólk hava seitið í 
12 ár út í eitt, so hava tey sitið 
nóg leingi, sigur Kristina 
Háfoss.

Stjórnin í Realinum – ella 
nevndin – er nú Jóannes 
Ejdesgaard, Sigurd Poulsen 
og Gloria Kalsø.

EIN MILLJÓN BLEIV
TIL KVARTA MILLJARD
Leif Abrahamsen var settur at avtaka Føroyagrunnin 
– nú eigur grunnurin slaka kvarta milljard

Leif Abrahamsen hevur sitið í nevndini 
fyri Føroyagrunnin í sløk 25 ár

Skiftir nevndarlimir út úr pengafeløgum
Landsstýriskvinnan við fíggjarmálum hevur  
skift nevndarlimir í íløgufelagið og lánistovni

Nevndarlimir, sum hava sitið í meira enn 12 ár, verða 
skiftir út. Tað er politkkurin, sigur landsstýriskvinnan

Annika Sølvará er nýggjur 
nevndarlimur í Føroyagrunninum. 
Í nevndini eru nú tríggjar 
kvinnur og ein maður


